
AЛATAУ
Ардагері

ЖАҢАЛЫҚТАР ВЕСТИ

Алматы автобустарында  жолақы 
120 теңге болды

- Алматының қоғамдық көлігінде 3 тамыздан 
бастап бірқатар өзгеріс енді. Қоғамдық көлік-
те жол ақысы 120 теңге болды.-деп хабарлайды 
КAZINFORM.

Қауіпсіздікті арттыру үшін қолма-қол ақшамен 
төлеу алынып тасталады: жүргізуші ақша жинауға 
алаңдамайды.

Жолаушылардың 97%-дан астамы қолма-қол ақ-
шасыз есеп айырысады. 

Төлем әдістері:
- Көлік картасы («Onay» филиалында және 115 

пункте қолжетімді).
- Ұялы телефоннан SMS жіберу арқылы.
- Мобильді қосымша (ағылшын тілінде интерфей-

сі бар).
Жүргізушілердің заң бұзуын тіркеу үшін бірыңғай 

бақылау қызметін құру мәселесі қаралып жатыр. 
Жол жүру билеттерінің құны: Айлық-9 900 теңге. 

Студенттік-4 200 теңге. Мектеп-2 000 теңге. Зейне-
тақы-3 000 теңге.

ҰОС ардагерлері, 75 жастан асқан зейнеткерлер, 
1, 2-ші топтағы мүгедектер, 18 жасқа дейінгі мүге-
дек балалар, саяси қуғын-сүргін құрбандары мен 
басқа мемлекеттердің аумағындағы әскери қимыл-
дардың ардагерлері т. б. тегін жүреді. 

Студенттер, зейнеткерлер, көпбалалы аналар мен 
мүгедек балалармен бірге жүретіндерге 50% жеңіл-
дік бар.

Қалалық мобилділік басқармасы тегін ауысып 
отыруға мүмкіндік беретін жол жүру билеттерінің 
жаңа нұсқасын әзірлеп жатыр. 

ДТП большегрузов 
на трассе Алматы – Талгар

Врачи Алматинской многопрофильной кли-
нической больницы заявили о том, что один из 
водителей, пострадавших в аварии с участием 
грузовиков, погиб, сообщает Zakon.kz.

Медики выразили соболезнования родным погиб-
шего.

«К сожалению, пациент умер после операции в пала-
те. Выражаем соболезнования родным и близким. Вра-
чи сделали все, что смогли, но травмы пациента были 
не совместимы с жизнью», – говорится в сообщении.

Желкесінен сілкіді: полицейдің әрекеті 
қазақстандықтардың ашуына тиді

Полицейдің мотоцикл жүргізушісіне деген 
дөрекі іс-әрекеті қазақстандықтардың ашуына 
тиді, деп хабарлайды Azattyq Rýhy.

Әлеуметтік желіде жолдың дәл ортасында поли-
ция қызметкерінің мотоцикл жүргізугісін тоқтатқан 
видеосы тарады. Тәртіп сақшысы жүргізушіні жел-
кесінен сілкіп, бас киімін күшпен шешіп алған.

«Заң өкілінің жүргізушіге неліктен мұндай дөрекілік 
көрсеткені белгісіз. Мұны жазалау керек. Бейбере-
кетсіздік, оның құқығы жоқ. Менмендік. Жұмыстан 
шығару керек», - деп пікір білдірген көпшілік.

Пікір, әдеттегідей, әр түрлі болды. Полицейді 
жақтағандар да табылды. Оқиға Алматы облысын-
да болған. Azattyq Rýhy редакциясы жергілікті по-
лиция департаментінен түсініктеме сұрады.

Облыс тынысыОблыс тынысы

БІРҚАТАР САЛАЛАРДА 
АЙТАРЛЫҚТАЙ ӨСІМ БАР

Алматы облысында биыл бірінші жарты жылдықта әлеуметтік 
және экономикалық көрсеткіштер артып, негізгі салаларда оң ди-
намика сақталды. 
Әкімдік отырысында Алматы облы-

сының әкімі Марат Сұлтанғазиев өңдеу 
өнеркәсібінде жоспарлы көрсеткіштер 
3,6%-ға артығымен орындалғанын атап 
өтті. Оның ішінде металл бұйымда-
рының, электр жабдықтарының, қағаз 
өнімдерінің және жеңіл өнеркәсіптің өн-
дірісінде айтарлықтай өсім бар.

«2024 жылдың бірінші жартыжыл-
дығында Алматы облысында экономика-
лық өсім айтарлықтай жақсы көрсеткішке 
жетті. Барлық негізгі салаларда оң дина-

мика сақталды, ірі инфрақұрылымдық 
жобаларды іске асыру, жаңа мектептер 
салу және автомобиль жолдарын жөндеу 
жалғасуда, өңірдің инвестициялық әлеу-
еті артып келеді. Дегенмен алда көптеген 
міндет тұр. Олардың ішіндегі ең басты-
сы – экономиканың өсу қарқынын сақтау 
және өңір халқының өмір сүру сапасын 
жақсарту», – деп атап өтті облыс басшы-
сы Марат Сұлтанғазиев.

Облыс әкімінің орынбасары Рустам 
Исатаевтың айтуынша, қысқа мерзімді 
экономикалық индикатор 108,2% жетті. 
Экономикалық өсімдегі негізгі дирай-
вер өнеркәсіп секторы 884,3 млрд теңге 
және ауыл шаруашылығы саласы 192,2 
млрд теңгені құрады. Сонымен қатар, 
байланыс, көлік қызметтері саласына 
тартылған инвестиция көлемі былтырғы 
жылдың ағымдағы кезеңімен салыстыр-
ғанда 21% - ға артқан.

Бұдан бөлек, кәсіпорындармен 
жағдайды жақсарту үшін жүйелі жұ-
мыс жүреді. Мысалы, мемлекет қосым-
ша энергетикалық қуат алуға қолдау 
көрсетіп отыр. Бұл болашақта кәсіпо-
рындардың өндіріс көлемін ұлғайтуға 
мүмкіндік береді. Мысалы, Азия Агро-
Фуд зауыты қытайлық компаниялармен 
өнімді жеткізуде екі ірі келісімшартқа 
қол қойып, оның өндірістік жүктемесін 
50%-дан 75%-ға дейін арттырды. Зауыт-
тың үздіксіз жұмысын қамтамасыз ету 
үшін мемлекеттік-жекешелік әріптестік 
шеңберінде жаңа қосалқы станция салу 
жоспарланып отыр. Биылғы жылы өңдеу 
өнеркәсібінде 205 миллиард теңгеге 16 
жоба іске асырылуда. «Ауыл аманаты» 
бағдарламасы аясында ауыл тұрғында-
рына өз жеке кәсібін ашуға жеңілдетіл-
ген несие беру қарастырылған. Бұл жоба 
өңірдегі жаңадан жұмыс орындарын 
ашып, халыққа әлеуметтік жағдайын 
жақсартуға оң серпін беріп отыр.

Жиын барысында облыс басшысы 
аталған жоба аясындағы несие беруді 
бордақылау кешендері мен сүт-тауар 
фермаларының иелеріне де ұсыну қажет 
екенін атап өтті. Бұл Балқаш ауданын-
дағы бордақылау кешендерінің жүкте-
месін арттыруға және Талғар, Қонаев 
қалаларындағы шағын және орта бизне-
сте салық түсімдерін ұлғайтуға серпін 
береді.

«2024 жылы бірінші жарты жыл-
дықтағы көрсеткіш бойынша өңірдің 

құрылыс секторында тұрақты өсім бар. 
Осы аралықта жұмыс көлемі 14,5%-
ға ұлғайып, 110,4 млрд теңгеге жетті. 
Тұрғын үйді пайдалануға беруді ұлғай-
туда да жақсы жетістіктерге қол жетті. 
Бірінші жарты жылдықта жыл бойына 
жоспарланған  900 мыңнан астам 600 
мың шаршы метрге тұрғын үй салынды.  
Облыстағы әлеуметтік осал топтар үшін 
21 миллиард теңгеге 1304 пәтер сатып 
алу жоспарлануда. Қаражат жергілік-
ті және республикалық бюджеттерден 
бағытталады», - деді Рустам Исатаев.

Сонымен қатар, облыстағы маңызды 
бағыттардың бірі ретінде 262,5 км респу-
бликалық автожолдарды жөндеу жұмы-
старын атауға болады. Бұл салаға қаты-
сты 12 жобаның жалпы құны 32,3 млрд 
теңгені құрайды.

Әлеуметтік мәселелерді іске асыруда 
Алматы облысында жұмыс орындарын 
құруға барынша назар аударылып келеді. 
Осылайша, 2024 жылдың бірінші жарты 
жылдығында аймақта 24,4 мың жаңа жұ-
мыс орны құрылды, бұл жалпы жоспар-
дың 40%-на тең. Еңбек нарығын дамыту 
Тұжырымдамасы аясында 13,1 мың адам 
жұмысқа орналасты. Отырыс барысын-
да облыс әкімі атап өткендей, бюджеттің 
басым бөлігі әлеуметтік бағытқа бағыт-
талады. Сонымен қатар, жұмысқа орна-
ластыру көрсеткішінің оң болуына бай-
ланысты облыстағы атаулы әлеуметтік 
көмек алатындардың үлесі азайып отыр.

Отырыста жылыту маусымын дай-
ындау және өткізу мәселесі де қаралды. 
Облыс әкімінің орынбасары Нұржан 
Құдайбергеновтің айтуынша, бұл мақ-
сатқа бюджеттен 8,3 млрд. теңге бөлініп 
отыр. Жылумен жабдықтау нысандары-
на жөндеу жұмыстары жоспарлы түр-
де жүргізіліп жатыр. Отын сатып алуға 
тиісті қаражат бағытталып отыр. Өңір 
халқының көмірге жалпы қажеттілігі 

714,3 мың тоннаны құрайды. Бұл үшін 
өңірлік операторлар мен көмір кен орын-
дары арасында келісімшарттар жасалды.

Нұржан Құдайбергеновтың айтуын-
ша, нысандарды жөндеу және жаңғырту 
жұмыстары бойынша биыл барлығы 43 
жылу қазандығын жөндеу жоспарланып 
отыр. Қазіргі көрсеткіш бойынша 13 қа-
зандықты жөндеу жұмыстары аяқталды.  

Сонымен қатар, әкімінің маңызды 
тапсырмаларының бірі ретінде әлеумет-
тік бағыттағы объектілерді табиғи газға 
ауыстыру жұмыстарын атауға болады. 
Талғар, Еңбекшіқазақ және Іле ауданда-
рында осы мақсатта жоспарлы міндетте-
мелер іске асуда. Биыл жыл соңына дейін 
37 білім беру және 3 денсаулық сақтау 
нысандарын толығымен газға ауыстыру 
жоспарланып отыр.

Халықты таза ауыз сумен қамтамасыз 
етуде де оң динамикаға қол жеткізілген. 
Бұл бағытта 55 сумен жабдықтау жоба-
сын іске асыруға 19,5 млрд теңге бөлін-
ді. Ұлттық жоба шеңберінде 2 қалада 
және 79 ауылдық елді мекенде желілерді 
қайта жаңарту жоспарлануда. Нәтиже-
сінде 1428,6 км желі салынып, қайта 
жаңартылады. Сөйтіп, сумен жабдықтау 
желілерінің тозуы 47%-ға дейін төмен-
дейді. 2025 жылға дейін ауылдық елді 
мекендерді орталықтандырылған сумен 
жабдықтау бойынша 100%-ға жету көз-
делген.

Облыстағы агроөнеркәсіптік кешен 
оң нәтиже көрсетіп отыр. Облыс әкімінің 
орынбасары Алмас Батановтың сөзін-
ше, өңірде Ауыл шаруашылығы мини-
стрлігінің бастамасы бойынша ауыл 
шаруашылығы техникасына түгендеу 
жүргізілуде. Нәтижесінде 5,6 мың бір-
лік трактор, 286 комбайн есептен шыға-
рылуы тиіс. Бірінші жартыжылдықта 
аграршылар 2,5 млрд. теңгеге ауыл ша-
руашылығы машиналарын сатып алды. 
Бірқатар өңірлердегі ауыл шаруашылығы 
техникасын жаңарту жұмыстары жүр-
гізіліп жатыр.

Сонымен қатар, пайдаланылмаған 
суармалы жерлерді айналымға енгізу 
бағытында айтарлықтай нәтижеге қол 
жеткізіліп отыр. Бұл мақсатта «Жасыл 
Қазақстан» ұлттық жобасы аясында 
6 аудан мен Қонаев қаласының суару 
желілерін реконструкциялау жүргізілуде. 
Бұл жобалар 1,8 мың км каналды қайта 
құруға және пайдалы әсер ету коэффици-
ентін арттыруға мүмкіндік береді.

Бүгінгі таңда 5 аудан мен Қонаев қала-
сының суару желілерін қайта жаңартуға 
республикалық бюджеттен 5 млрд. 980 
млн. теңге бөлінді. Сондай-ақ, облыста 
2 жаңа су қоймасын салу, жаңа иррига-
циялық желілерді салу, сорғы станцияла-
ры мен су ұңғымаларын орнату есебінен 
24,7 мың га жаңа суармалы жерлерді ай-
налымға енгізу жоспарланып отыр.

Алматы облысының әкімі Марат Сұл-
танғазиев алдына қойылған барлық мін-
деттерді орындаудың маңызды екенін, 
бұл үшін барлық күш-жігерді біріктіріп, 
экономиканың барлық бағыттары бой-
ынша мүмкіндіктерді пайдалану қажет 
екенін атап өтті. Көзделген нысаналы 
индикаторларға қол жеткізу мақсатында 
жыл соңына дейін барлық салалардағы 
жұмыстарды уақтылы әрі сапалы іске 
асыру тапсырылды.

Жанат ЕРБОЛҒАН. 

БҮГІНГІ САННАН ОҚИТЫНДАРЫҢЫЗ:

САБЫРЫНА САЛТАНАТ 
ОРНАТҚАН ЖАН

 2-бет

...«СЧАСТЬЕ РАБОТАТЬ 
НА БЛАГО НАРОДА»

3 -бет

АРДАГЕР ӨТКЕН ЖОЛ

 3-бет

МЕН ОЛ 
КЕЗДЕ БЕС 
ЖАСТА ЕМ...

4-бет

Иә, нәзік жандылар заманның  
қай кезінде де  қоғамнан ажыраған 
емес. Оны тарих беттеріндегі ана-
ларымыздың   өзінің әлеуетін, қай 
салада болмасын қоғам қайраткері 
ретінде дамытып отырғанын жақсы 
білеміз.  Өзінің жеке басынан гөрі 
қоғам мүддесін жоғары ұстаған  
нәзік жандылар бізде қаншама. Со-
ның бірі -  Іле аудандық жұмыспен 
қамту және әлеуметтік бағдарлама-
лар бөлімінің басшысы Әйтенова 
Жұмагүл Смайылқызы!  Өзінің са-
налы ғұмырының 40 жылын мемле-
кеттік қызметке арнаған Жұмагүл 
Смайылқызы-жоғары жауапкер-
шілігімен, берік ұстанымымен, бір 
сөзділігімен, адалдығы және әділ-
ділігімен көптің абыройына бөлене 
алған жан. Университетті бітірген 
бойда Жезқазған қалалық қаржы 
бөлімінде қатардағы маман ретінде 
еңбек жолын бастаған ол алғашқы 
күннен-ақ  өзін жақсы жағынан 
көрсете білді. Рас, алғашқы кезде 
қаржы саласының жілігін шағып 
жеп, майын ішкен тісқаққан ма-
мандар жоғарғы оқу орнын жаңа 
бітіріп келген  жас қызды салқын 
қабақпен қарсы алды. «Бұдан не 
шығады» дегендей, жас қызды ан-
да-мұнда жұмсап, маңайларына 
жолата қоймады. Оның үстіне ол 
кезде кеңес дәуірінің билігі жүріп 
тұрғандықтан, бөлімдегі маман-
дардың көпшілігі орыс ұлтынан 
еді. Өздерін білімдіміз деп санай-
тын олар қаршадай қазақ қызына 
біртүрлі сенімсіздікпен қарады. 
Бірақ, жастайынан алған бетінен 
қайтпайтын, ұнамаса тұра сөйлеп, 
ойындағысын бетке айтатын өжет 
қыз білмегенін үлкендерден ұял-
май  сұрап, өзінің  жұмысқа деген 
құлшынысын байқатты. Жұмсаған 
жеріне барып, істі тап-тұйнақтай 
етіп бітіріп келеді де қалалық бюд-

жеттің қыр-сырын меңгеруге бар 
күшін салатын. Аз уақыт  өтпей-ақ  
ұжымдастары оның еңбекке деген 
құштарлығын, тапсырылған істі 
уақтысында орындай білетінді-
гін, жас болса да қаржылық сауат-
тылығын мойындады. Арада бір-
екі жыл өтпей жатып, лауазымы 
жоғарылап, бөлімдегі тәжірибелі 
мамандардың қатарына қосылды.  
Оның бөтен ортаға тез сіңісіп кетуі 
отбасында алған тәрбиесіне байла-
нысты  екендігі ақиқат еді.

Иә, отбасында анасы оны 
жастайынан өз ойын еркін айтуы-
на, тура сөйлеуге, әділдік пен адал-
дыққа, еңбекқорлыққа баулыды. 
Қарағанды облысы, Жезді ауданы-
ның Сарысу деген ауылында  қара-
пайым шопанның отбасында дүни-
еге келген Жұмагүл 6 баланың сүт 
кенжесі болса да тым ерке болған 
жоқ. Ол 10 жасқа жетер-жетпесте 
әкесі Смайыл қайтыс болып кет-
ті де, анасы Бағиланың балаларын 
еркелететіндей мүмкіндігі болма-
ды. Үлкен балалары Ағайша, Кө-
шен, Өсербай, Мәрия, Әлия сияқты 
Жұмагүлді де тым ерте үйдің жұ-
мысына салды. Жолдасы қайтыс 
болған соң совхоздың малын өт-
кізіп берді де, ауылға табан тіреп, 
жергілікті  наубайханаға  жұмысқа 
кірді. Тұңғышы Ағайшадан бастап, 
сүт кежесі Жұмагүлге дейін са-
бақтарын жақсы оқып, жан-жақты 
білімді болуларына Бағила ана бар 
мүмкіндікті туғыза  білді.  Оларға  
тер төге еңбек етудің қандай бола-
тындығын, жақсы мен жаманның 
ара жігін ажыратуды, ащы болса да 
шындықты айтуды, құр босқа уәде 
бермеуді үйретті. Содан болар, Жұ-
магүл мектепте өте жақсы оқыды, 
қоғамдық жұмыстарға да  қатысты. 
Мектептің көркемөнерпаздар үй-
ірмесінің  белсенді мүшесі болды. 

Тақпақ айтып, өлең оқудан, ән са-
лудан алдыңғы қатардан көрінетін. 
8 сыныпты  бітірген соң алдымен 
бұрынғы Целиноград қаласындағы 
қаржы-экономикалық техникумын, 
содан соң Қарағанды мемлекеттік 
университетінің  қаржы-несие  фа-
ультетін  бітіріп шықты.

Бір кездері өзіне сенімсіздікпен 
қараған Жезқазған қалалық қаржы 
басқармасында табан аудармастан 
22 жыл абыроймен қызмет атқарды. 
Қатардағы қызметкерден бөлім бас-
шысы лауазымына дейін көтерілді. 
2005 жылы отбасылық жағдайымен 
Іле ауданына қоныс аударып, бір-
ден аудандық экономика басқар-
масына бас маман болып жұмысқа 
қабылданды. Бюджеттік бағдарла-
маны жақсы білетін, өз ісіне жауап-

кершілікпен қарайтын  тәжірибелі 
маман екендігін байқаған аудан 
басшылығы Жұмагүл Смайылқы-
зын 2007 жылы  жұмыспен қамту 
және әлеуметтік бағдарламалар  
бөлімі басшысының орынбасары  
етіп  тағайындады.  Ол бұл қызмет-
ті 10 жыл абыроймен атқарып, 2017 
жылы осы бөлімнің  басшысы қыз-
метіне жоғарылатылды. Жұмыспен 
қамту және әлеуметтік бағдарла-
малар бөлімі-өте күрделі сала. Бұл 
бөлімге көбіне көп балалы және 
жалғызбасты ашынған аналар, 
әлеуметтік көмекті қажет ететін 

жандар көптеген сұрақтары бойын-
ша күнде келеді . Өтінішін айтып, 
талап қойып келген әрбір жанмен 
ортақ тіл табысу, оларды сабырға 
шақыру үлкен шыдамдылықты, 
ыждағаттылықты талап етеді. Кей 
күндері ашынған жандардың  ай-
ғай-шу шығаратын жағдайы  да 
болады. Мұндайда білікті басшы, 
парасатты жан Жұмагүл Самилқы-
зы қатты саса қоймайды. Алдына 
ашуланып, жер тепкілеп келген 
жандарға заңды түсіндіріп,  өзінің 
ақылымен жөнге салып,  көңілдерін 
жайландырып жібереді. 40 жылдай 
мемлекеттік қызметте жүрген ол 
кіммен қалай сөйлесу керек екенді-
гін жақсы біледі.  Өзіне жүктелген 
жауапкершілік жүгін жақсы біліп, 
қызметін барынша мінсіз атқара-

тын  Жұмагүл  Әйтенова-қандай 
жағдай болмасын сабырына салта-
нат орната білетін парасатты жан. 
Сондықтан да ол өз мамандығының 
қыр-сырына терең бойлап, тәрбие 
мен тәртiптi орнықтыруға, жастар 
бойында еңбектің  шамшырағын 
жағып, олардың  қоғамға деген жа-
нашырлық, патриоттық сезiмдерін  
қалыптастыруға  сүбелi үлес қоса 
білді. 

  Иә,  ол сонау қиын-қыстау 
жылдарда елдің еңсесін көтеру-
ге атсалысудан бастап, бүгінгідей 
әлемге танылып, бәсекеге қабілетті  

мемлекет болуға ұмтылып отырған 
заманда  да ол ел  экономикасы мен 
әлеументінің дамуына  мүмкін-
дігінше  атсалысты. Заманға сай 
бейімделген дана әйел отбасы мен 
жұмысын ұштастырып, барлығы-
на уақыт таба алады. Жолдасы  
Мақсұттың аяулы жары, ұлы Ерік 
пен келіні Жұлдыздың ардақты 
анасы, немерелері Аида, Мадияр-
дың, Ай-Көркемнің, Алдиярдың 
сүйікті әжесі. Қызметі жауапты әрі 
қиын болса да ол үшін отбасының 
орны бөлек. Жеке кәсіппен айна-
лысатын жолдасы Мақсұттың үй-
дегі жағдайын жасап, немерелеріне  
күнделікті көңіл бөледі. Үлкен бір 
отбасын татулығы мен береке-бір-
лігін сақтап отырған  ардақты ота-
насы. Иә, ол- отбасының ұйытқысы 
ғана емес, қоғамның дамуына бел-
сенді үлес қосып, өзі еңбек ететін 
ауданның болашағын құруға  бар 
күш-жігері мен мұмкіндігін сала-
тын жан-жақты әйел.  Сол сияқты 
ағайын-туыстың, жолдас-жора мен 
әріптестерінің алдында үлкен абы-
рой-беделге ие болып, сол биігінде 
қалған  Жұмагүл Смайылқызы-Іле 
өңірінің гүлденуіне аянбай еңбек 
етіп, ел игілігі үшін қалтықсыз 
қызмет атқарған ардақты жан.  Іле 
ауданының өсіп-өркендеуіне  бір 
кісідей атсалысып, жауапты бас-
шылық жұмыстарды да абыроймен 
атқарып келеді. Туған халқы үшiн 
тер төгіп, өңірдің экономикасын 
дамытуға, әлеуметінің жақсаруы-
на,  мәдениеттінің  көркейіп кең 
қанат жаюына елеулі үлесін қосты. 
Осындай ерен істері мен  өндірісті 
ұйымдастырушылық шеберлігі, 
оның жеке басының абыройын 
асқақтатты. Еңбектің де өтеуі бар 
дегендей  кеудесіне жарқырата 
таққан ҚР Тәуелсіздігіне – 25 жыл, 
ҚР Конституциясына -25 жыл ме-
рекелік медальдары мен  «Халық 
алғысы» медалі және «Әлеуметтік 
еңбек саласының үздігі» төсбел-
гісі-осының айқын дәлелі. Халқы 
үшін қалтқысыз қызмет еткен Жұ-
магүл Смайылқызының үлгі-өне-
гесі,  іс-тәжірибесі-бүгінгі ұрпаққа 
үлкен өнеге. Мемлекеттік қызмет-
те 40 жылдан артық еңбек еткен  
Жұмагүл Смайылқызы-сабырына 
салтанат орнатып, бүгінде еңбектің 
өріне, құрметтің төріне көтерілген 
жан.  

 Роза АЙДАРБЕКОВА.

Мерей биігінде Мерей биігінде 

САБЫРЫНА САЛТАНАТ ОРНАТҚАН ЖАНСАБЫРЫНА САЛТАНАТ ОРНАТҚАН ЖАН
Қазіргі қоғамда «Ер түздікі, әйел үйдікі» деп, бір 

жақты  пікір айта алмаймыз. Себебі, бүгінгі әйел бейнесі 
- іскер, басшы, қызметкер сынды лауазыммен толыққан. 
Нәзік жандылар  бір үйді ұстап, аяулы жар болып, бала 
тәрбиелеп қана қоймай, еңбекке араласып, лауазымды 
қызмет атқарып, биік белеске  жетіп жүр. Бүгінде ақ жау-
лықты  аналардың да табысты  болып,  талай-талай асу-
ды бағындырып, биік белестен көрінуіне  білімі мен білі-
гі жеткілікті. Демек, әйелдердің  қазіргі қоғамда атқарар 
рөлі орасан зор. 

10 жыл - бір белес10 жыл - бір белес

Бүгінгі таңда қатарына  әлемнің  76 елінен 
жарты миллионға жуық қаламгерлердің ба-
сын біріктіріп отырған бұл шығармашылық 
ұйымның құрылған алғаш күннен бері 
атқарған жұмысы қыруар. 

Алғашында нартәуекелмен өмірге келген 
бұл шығармашылық одаққа атақты ақиық 
ақынымыз, әлемге аты әйгілі Олжас Сүлей-

менов өз батасын беріп, қолдап, ақ жол тіле-
се,халқымыздың белгілі қаламгерлері Үм-
бетбай Уайдин, Сейфолла Оспанов, Жаркен 
Бөдеш, Байбота Қошым-Ноғай, Әлімғазы 

Дәулетхан, Зейнолла Тілеужанов, Светқали 
Нұржанов, Нұрдәулет Ақышов, Дәулетбек 
Байтұрсынұлы  алғашқы мүшелері болып 
қабылданды.  Қайрат Парман шет елдік қа-
ламгерлермен де тығыз байланыс орнатып, 
оларды да одақ мүшесіне тарта білді. Нобель 
сыйлығының лауреаты, қытай жазушысы Мо 
Ян, номинанттары грек ақыны Д. Крантио-

нис, пәкістан ақыны М. Шанзор, әлем ақын-
дары академиясының президенті Сиджу Х. 
Раллитазет сияқты атынан ат үркетін әлемдік 
дәрежедегі қаламгерлердің де бұл ұйымға 

мүше болуы одақтың жарқын болашағын 
көрсеткендей еді.

Жаңа құрылған одақ өз мүшелерінің қа-
тарын көбейтумен қатар  одақ мүшелерінің 
шығармашылығын кеңінен насихаттау мақ-
сатында әлемнің бірнеше тілінде тоқсанына 
бір рет  «Ғаламшар» әдеби-публицистика-
лық танымдық  журналын шығарып келеді. 
Алыс шет елдердегі қоғамдық негізде жұмыс 
істейтін бірнеше шығармашылық ұйымдар-
мен тығыз қарым-қатынас орнатқан. Көр-
шілес өзбек, қырғыз ағайындардың қоғам-
дық негіздегі шығармашылық ұйымдарымен 
ұзақ мерзімді екіжақты меморандумға  қол 
қойылып, қарым-қатынас жақсы жолға қой-
ылған. Бүгінгі таңда Қайрат Парманның өзі 
бастап кеткен қазақ ақындарының өлең-
дерін тікелей түп нұсқадан ағылшын тілін-
де аударып, шет елдік әдеби басылымдарда 
жариялату үрдісі өз жалғасын тауып келеді. 
Өткен жылдар ішінде одақ мүшелерінің бір 
прозалық, бір поэзиялық антологиясы, әлем 
халықтары Жазушылары одағының энцикло-
педиясы жарық көрді.

Бұл жазушылар одағының еліміздің  
Астана, Алматы, Шымкент секілді ірі қала-
ларымен қатар, әрбір облысында аймақтық 
бөлімшелері құрылып, жұмыс істеп келеді. 
Әрбір бөлімшелердің үйлестіруші басшыла-
ры сайланып, бекітілген.

Осындай қыруар атқарылған шаралардың 
бәрі де салтанатты шарада баяндамашылар 
мен шығып сөйлеушілердің сөзінде толық 
қамтылды десе болады.

Одақтың негізін қалап, алғаш төрағасы 
болған Қайрат Дүйсен-Парманның  ісін одан 
әрі жалғастырушы, одақтың бүгінгі төрай-
ымы  ақын, әдебиетші Гүлхан Айтақынқы-
зы салтанатты жиынды ашып, құттықтау 
сөз сөйлеген соң, негізгі баяндама жасаған  
Әлем халықтары Жазушылар одағы төрайы-

мының орынбасары, ақын, жазушы, бірнеше 
әдеби конкурстардың жүлдегері Тұңғышбай 
Төрекелдиев, Әлем халықтары Жазушылар 
одағының басқарма мүшелері Қазақстан Ре-
спубликасы Педагогикалық академиясының 
академигі, филология ғылымының докторы, 
белгілі әдебиеттанушы ғалым,  ақын Сәбит 
Райысұлы Дүйсебаев, халықаралық Алаш 
әдеби сыйлығының лауреаты, ғалым-жазушы 
Нұрдәулет Ақыш,  белгілі ақын, халықаралық 
Шыңғыс Айтматов атындағы сыйлықтың ие-
гері Ізтілеу Тойшыбаев, ақын, жазушы бір-
неше байқаулардың жеңімпазы Болат Құр-
манқажыұлы, одақтың Алматы бөлімшесінің 
төрайымы  Майра Жағыппаровалар  тәй-тәй 
басқан жаңа шығармашылық ұйымның өт-
кені мен бүгініне кеңінен тоқталып,  баяндап 
өтті.

Салтанатты жиынның айтулы қонақта-
ры сонау алыстағы Түркия елінен келген  
Анадолы ақын-жазушылары бүкілдүниелік 
антологиясының  директоры, түрік ақыны 
Ахмет  Курт, туысқан Қырғыз елінен келіп, 
осы іс-шараға белсене ат салысып, өз үлесін 
қосқан «Рух-Бейне» халықаралық шығар-
машылық академиясының президенті, ақын 
Қайыргүл Жолдошбекқызы құрылғанына 
небәрі он жыл болса да қазақ қаламгерлерін 
әлем аренасына танытуда қыруар іс тынды-
рған одақ жұмысына жылы лебіздерін айтып, 
орынды пікірлерін білдірді.

Салтанатты іс-шара барысында одақтың 
негізін қалаған марқұм Қайрат Дүйсен-Пар-
ман туралы одақ төрайымы Гүлхан Ай-
тақынқызының құрастыруымен жарық көр-
ген «Серпін» естеліктер кітабының тұсауы 
кесілді.

Салтанатты жиын соңында одақ жұмысы-
на белсене араласып, одақтың беделін көте-
рудегі игілікті істері үшін бірқатар ақын-жа-
ушылар одақ басқармасы тарапынан әртүрлі 
марапаттарға ие  болды.

Сағидолла СИҚЫМБАЙҰЛЫ,
әлем халықтары 

Жазушылар одағының мүшесі.

Әлем есігін ашқан одақӘлем есігін ашқан одақ
Қазақ елінің кеңістігінде негізін ақын, сазгер, журналист Қайрат Дүй-

сен- Парман қалаған Әлем халықтары Жазушылар одағының құрылға-
нына он жыл толу салтанатты шарасы өткен айдың соңында Алматы қа-
ласындағы қара шаңырақ - Ұлттық кітапханада еліміздің әр түкпірінен 
келген одақ мүшелерінің қатысуымен кең ауқымда аталып өтті.

В апреле в Павлодаре  прошли  «XXIV 
Сатпаевские чтения», посвященной 125-ле-
тию академика Каныша Сатпаева

 В августе. т.г. на родине Куаныша Имен-
таевича намечается целый ряд мероприятий. 
Так 16 августа в Павлодаре пройдет респу-
бликанская научно-практическая  конферен-
ция посвященная жизненному  пути ученого, 
будут вручены гранты молодым ученым –по-
бедителям конкурса по геологии. Планирует-
ся выезд гостей в родные места – Баянауль-
ский район, установка памятного камня  у 
села Лекер, а также пойдут  международный 
айтыс  акынов и презентация  энциклопедии 
А.Кудабаева о А.Маргулане и книги Аспанбе-
ка Шугатаева «QANYSHAME». Также в рам-
ках праздника пройдет ярмарка ремесленни-
ков и концертная программа. Обязательным 
пунктом будет посещение музея в Баянауле. 
Он появился в далеком  1964 году и тогдаш-
ний студент политехнического института 
Гадильбек Шалахметов привез из Алма-Аты 
(ныне Алматы) на родину академика его лич-
ные вещи, документы, фотографии, передан-
ные женой Таисией Алексеевной Сатпаевой. 
Теперь этот музей разросся по площади, по-
лучил статус государственного  и ныне в нем 
более тысячи выставленных экспонатов 

Интересно, что его первое имя – Габдул 
Гани, а мама ласково назвала его  Гани, Га-
наш. Ганыш вскоре трансформировался в Ка-
ныш и закрепился за мальчиком. 

Первоначальное образование,на арабском 
и персидском, Каныш получил у муллы, два 
года обучался в русско- казахской школе в 
ауле Аккелин.  Окончил также училище в 
Павлодаре  и, против воли отца, поступил в 

Семипалатинскую учительскую семинарию. 
В этом учебном заведении Сатпаев учился 

вместе с Мухтаром Ауэзовым, дружба с кото-
рым продолжалась до самой смерти. 

 Готовился к поступлению в Томский тех-
нологический институт, но слабое здоровье 
( туберкулез)  его подводило и отвлекало.. 
Однажды лечившись в кумысолечебнице в 
Баянауле он знакомится с ученым –геологом 
Михаилом Усовым, также приехавшим сюда 
поправить здоровье. Увлекательные рассказы 
гостя  о геологии, недрах, кладовых земли  
буквально перевернули его сознание и «за-

разили» новой  наукой. Куаныш оставляет 
должность народного судьи и едет учиться в 
Томск.. В начале 20 -24 годов  Каныш Сатпа-
ев написал  первый учебник по алгебре для 
казахских школ. Всего у него оказывается, 
более   600  печатаных трудов. 

По специальности он был направлен в Ат-
басарский трест цветных металлов на долж-
ность начальника геологического отдела, а 
уже через год его избрали членом правления 
данного треста. В Атбасарский трест входи-
ли медное месторожление и недостроенный 
медеплавильный завод в поселке Карсакпай. 
Руководство и специалисты, работавшие на 
месторождении, относились к перспективе 
добычи меди скептически. Однако Сатпаев 
имел на это собственное мнение. Он считал, 
что в  районе Джезказгана  скрыты  огромное 
запасы меди, которые пока не обнаружены и 
доказал это на практике.  Об этом рассказала 
газета «Прикаспийская коммуна» 

Во время Великой Отечественной войны,  
потерей украинского Никополя и Чиатурско-
го месторождения в Грузии,  Куаныш Сат-
паев открыл новые, очень нужные военной 
промышленности СССР, марганцевые руды 

в урочище Жезды  и это приблизило страну 
к победе над врагом. Без марганца танковая 
броня, выпускаемая  на заводах Магнитки и 
Кузбасса  не могла быть прочной.. С запуском 
этого месторождения вместо предрекаемого 
о фашистами марганцевого голода и падения 
производства нашим танковым заводам уда-
лось увеличить выпуск броневой стали в три 
раза. К 1943 году рудник выдавал более 70 
процентов  марганцевых руд страны. В 1942 
году Сатпаеву присудили Сталинскую пре-
мию за монографию «Рудные месторождения 
Джезказганского района». Вот что писал по 
этому поводу академик Академии наук СССР 
Д.И. Щербаков: «К.И. Сатпаев обладал уме-

нием выбирать правильный путь и способно-
стью без колебаний идти к намеченной цели. 
Рожденный в бескрайных степях Казахстана, 
он впитал в себя черты их суровой природы, 
вырабатывающей навыки борьбы за суще-
ствование и волю к победе. Он был влюблен 
в свой родной край, восхищался мощью соз-
давших его геологических процессов и верил 
в неограниченное богатство его недр».

И еще интересные факты из жизни   Ку-
аныша Сатпаева.. При  подготовке  по по-
ручению Москвы Карты полезных ископа-
емых  авторитетный геолог специально не 
отметил несколько  крупных, перспективных 
рудников. На  замечания коллег  за непол-
ные данные он, якобы,  уклончиво отвечал : 
«Это очень грубокие залежи.  Они  затратны 
для экономики..поэтому рано их вносить  на 
карту». История гласит, что своим близким 
друзьям,  Мухтару Ауэзову и Алькею Маргу-
лану, он признавался: «Я скрыл эти рудники 
специально.. Нашим потомком они тоже бу-
дут необходимы» 

Канышу  Сатпаеву приписывают еще одну 
фразу, ставшую крылатой.. Будучи депута-
том  Верховного совета   ССР в  1947 году 

Каныш Сатпаев был приглашен британским 
парламентом в Лондон. Там он встретился 
с Уинстоном Черчиллем. Премьер-Министр 
Англии спросил Каныша Сатпаева: «Все ка-
захи такие статные и храбрые, как вы?» На 
это Сатпаев ответил: «Нет, среди казахов я 
самый маленький, мой народ намного выше 
меня».

Куаныша Сатпаев как то сказал;  «Если бы 
меня спросили, как вы понимаете слово «сча-
стье», я бы ответил – жить и работать у себя 
на родине, на благо своего народа – вот это 
самое большое счастье» 

Рамазан ЕЛЕШЕВ

125 лет ученому-геологу125 лет ученому-геологу

Охрана окружающей среды Охрана окружающей среды 

КАНЫШ САТПАЕВ: «СЧАСТЬЕ РАБОТАТЬ НА БЛАГО НАРОДА»
Весной этого года исполнилось 125 лет Куаныш Сатпаеву, выдающемуся 

сыну казахского народа, ученому – геологу, первому  президенту Академии 
наук Казахской ССР.

По приблизительным подсчетам специ-
алистов, в стране ежегодно накапливается 
более 4 миллионов тонн мусора, и только 
около 25 процентов из них перерабатывает-
ся (учитывая реальность, эта цифра может 
быть даже ниже). В то же время, в мире от-
ходы становятся выгодным бизнесом. Те-
перь, похоже, в этой сфере наконец-то прои-
зойдут изменения. 

На днях в Караойском сельском округе 
Илийского района состоялась церемония за-
кладки первого камня нового завода по пере-
работке твердых бытовых отходов. В числе 
приглашенных были сотрудники районного 
и областного акиматов, министерства эко-
логии и природных ресурсов, бизнесмены, 
представители общественности и СМИ. 

Завод не только полностью переработает 
все завозимые отходы, но и произведет чи-
стую электроэнергию. Проект создаст 160 
новых рабочих мест. 

Исполнительный директор компании 
ADC TAZA ALEM Ерлан Дуйсебаев уточ-

нил, что правительством утвержден ме-
ханизм льготного кредитования проектов 
в сфере управления отходами. Через АО 
«Фонд развития промышленности» пред-
усмотрено финансирование со ставкой воз-
награждения в 3 процента на срок займа от 3 
до 15 лет. Общая стоимость проекта состав-
ляет 32,6 млрд тенге, из которых 70 процен-
тов — заемные средства фонда, а остальные 
— собственные. 

Кроме того, комплекс будет вырабаты-
вать электроэнергию, которая удовлетворит 
растущие потребности Алматинской агло-
мерации. 

Проект, безусловно, важен и актуален. 
Мы надеемся, что он станет примером эф-
фективного взаимодействия государствен-
но-частного партнерства, безотходного 
производства, бережного отношения к зе-
мельным ресурсам и реального перехода на 
«зеленую экономику». 

Рамазан ЕЛЕШЕВ

ЭНЕРГИЯ ИЗ МУСОРА?ЭНЕРГИЯ ИЗ МУСОРА?

В конце июля в новостных лентах появилась информация о старте круп-
ного проекта по переработке твердых бытовых отходов в Илийском районе 
Алматинской области. Как известно, данная сфера в Казахстане значитель-
но отстает в развитии и по сути сводится к простому сбору и сортировке 
макулатуры и пластика, после чего мусор прессуется в объемные тюки для 
дальнейшей реализации. Лишь немногие предприятия в республике зани-
маются производством товаров из вторичного сырья. В результате мы фак-
тически закапываем мусор, увеличивая непригодные для ведения сельско-
го хозяйства земли и загрязняя окружающую среду. 

МерейтойМерейтой

Тамыз айының алғашқы күні Ұйғыр аудандық кітапханада Ұлы Отан 
соғысының ардагері, жазушы Танекеев Сәйдәлім Нысанбайұлының 100 жыл-
дығына орай еске алу мақсатында ардагерлер мен оқырмандар қатысқан кез-
десу болып өтті.

Аудандық кітапхананың оқырмандарға қызмет көрсету бөлімінің меңгерушісі Әбзел Мал-
дыбекова С.Н.Танекеевтың жүріп өткен өмір жолы және туыстарымен болған кездесу туралы 
видеосюжеттер көрсетіп, ойларымен бөлісті. Аудандық кітапхананың кітапханашысы Сы-
дықова Арай С.Н.Танекеевтың жазған кітаптарына талдау жасап, таныстырып өтті. Кездесу ба-
рысында тіршілігінде С.Н.Танекеевпен жақсы таныстықта болған, жасы бүгінде 90-нан асқан 
Маденова Батима апамыз, Абиров Тәліпқан, Құдайбергенов Мамытқан, Сартолова Рая сынды 
қоғам белсенділері С.Н.Танекеев туралы естеліктерін айтты. Шара барысында аудандық Мәде-
ниет үйінің өнерпаздары мен Р.Сартолова әндерін орындады. Кездесу соңында естелік суретке 
түсіп тарқасты.

Ербол НҰРСЕЙІТОВ, 
Ұйғыр аудандық ардагерлер ұйымының төрағасы.

АРДАГЕР ӨТКЕН ЖОЛАРДАГЕР ӨТКЕН ЖОЛ

МЕН ОЛ КЕЗДЕ БЕС ЖАСТА ЕМ...

Зұлмат жылдар елесіЗұлмат жылдар елесі

ЕҢ ҰЗАҚ ҚАРҒЫС
Қарындастарымды күлім көз, жас жанар,
Өбетін еді тек аяулы, асқақ ар.
Өмірдің қызығын сезіп те көрмеген,
Олардың қызығын көздей ме басқалар?
Мен қорғай алмадым жалқыдан, жалпыдан…
Тағы да бір қызды айнымай салтынан
ит-аға көтеріп, әкетіп барады,
Мен болсам үре де алмадым артынан.
Жасын да сүртпедім, жанынан табылып,
Ал анау көкені қосауыз тағынып,өлтіре алмадым.
Сол үшін өзімді,өлтірер ма екенмін күйікке 
малынып?!
Періште жүректер, жүректер жаралы,
Жарасын ең ұзақ қарғыспен жамады…
Мен бүгін оларды ойнатып келейін,
Қашанғы тағдырға ойыншық болады..?
Мен бүгін оларды ойнатып келейін.

ҮМІТ
Сүлдерімнің тілейтін амандығын,
Жаным, бір сыр айтайын саған бүгін…
Мен елімнің ертеңін алаңдаушы ем,
Бұрынғысын ұмытып, бодан күнін.

Бірақ жаным, бұл елдің еншісіне,
Қол сұғады қисайған кеншісі де.
Ал жұртым жүр, ұсынып бастығына,
Қимай қалған көрпесін көршісіне.
Көмескі ойды көңілден тонайды ымырт,
Бізге қарап қараяр арайлы бұлт.

Жаным, сенің сырғаңнан көлемдірек,
Сырға таққан жігітті қарайды жұрт.

Мұң – баяғы, ел – ескі, сор – баяғы,
Жадау жүрек жадағай елді аяды –
Атаға емес, ініге жағынады,
Батаға емес, базарда қол жаяды.

Жаным, сен де білесің, түсінесің,
Ағалардың айтарсың ісіне сын.
Аштан қатып жатқанда қара халық,
Қарап маған қалай ет пісіресің?

Сол үшін де жазамын, жазам бәрін,
Ақиқаттың құдығын қазам, жаным.
Суға батқан елімнің у ішетін,
Жырмен сүртіп беремін ожауларын.

Қиянатқа қиятын Құлагерді,
Жұртым үшін қасқайып тұрам, енді.
Мені де атып тастаса, сен жылама,
Мен өзгертіп өлемін бірақ елді.

СОЛ АРУ ЖӘНЕ ҚАЛА 
Сәт сайын ауылдағы үйді ойлаған,
Қалаға мынау маңғаз сыймай барам.
Аттанып кетер едім, бірақ күнде
Бір ару қарайды ғой қимай маған.

Бұйдасын үзіп жүріп тіршіліктің,
Жан ашып, бұл күндері бір сыр ұқтым.

Қалады-ау мен шабадан жинап жатсам,
Сол ару және қала күрсініп тым.

Қалады «Митин» дейтін көше кімге,
Ал ару кімді айтады өсегінде.
Мен кетсем, арқан іздеп кетпей ме деп,
Жатып ап ойланамын төсегімде.

Е-е, ғұмырда сәт - қараю, сәт - жасару,
Қайтемін, жоқ енді жұрт жаққа шабу.
«Өмір, сен, қатыгезсің!», - деп айтпасын,
Көңілі кірленбеген жап-жас ару.

Мен кетсем ауылыма, қинайды амал -
Жас жанның ақ парағы шимайланар.
Мөп-мөлдір жасы толып жанарына,
Ол қыз да бұл қалаға сыймай қалар.

БЕШПЕТ
Анам шешіп бешпетін, кейіді бір,
Маған жапты. “Мен” десе, пейілі – гүл.
Ал мен соны кие сап, алған екем,
Жүрегінен суырып мейірімін.
Мен ол кезде бес жаста ем, жас бала едім,
Білмегенмін барын да асқар елім.
Тек білгенім – анамның көк бешпеті,
(…Одан асқар түгім жоқ басқа менің!)
Асылында, осы ма қала деген?!
Неге мұнда туады жаралы өлең?
Бешпет киген көшеден бала көрсем,
Шеше, сені сағынып қала берем.
Қос жеңімен жасыңды сүртуші едің,
Мен жамылып, бәрін де құртушы едім.
Біз жаураған сәттерде, жеңге ұмтылып,
Жеңілетін жанарың, мүмкін, сенің.
Тартып алған екенмін оны да мен…
Ал бұл күні аламын қолыма әрең.
Бәлкім, қазір үстіңде бешпет тұрса,
Сенің жамау жаныңмен жолығар ем.
Сол бешпетің шеріңді оятты ізгі.
Ал біз жүрміз шуақпен бояп күзді.
Мама, киші андағы бешпетіңді,
Жылай алмай жүрсің-ау, аяп бізді.
Мама, киші андағы бешпетіңді.

БІЗДІҢ ЖОЛ
Біздің де жалғыз жол бар, жол бар жалғыз…
Себебі жаратылдық арманнан біз –
ең алғаш махаббаттың әліппесін,
екеуміз осы жолда аударғанбыз.
Өзеуреп, я жарылқап қарайды аспан,
кеш сайын бұ көңілден арай қашқан.
бұл жолдар жайында әлі тулап-тулап,
туады-ау тірі болсам, талай дастан.
Жасытпас жастығымды жасындар да…
Жетелеп қос жүректі асылдарға –
Таусылып сүйе алмасам, басымды ал да,
ей, өмір, қарабет қыл ғасырларға! 

Жалғас ҚАЗЫБЕК.

Жалғас ҚАЗЫБЕК деген өркеніміз – жас ақын. «Аққұйын» кітабының 
авторы, «Ділмар» клубының мүшесі. Suleiman Demirel университетінің II 
курсында тәлім алады. Қарасай ауданының тұрғыны. 

Поэзия әлеміне құлаш сермеп, жазған дүниелерінде айтар ой бар. Біз 
жас талаптың өлең шумақтарының бір тобын поэзия сүйер оқырманға 
ұсынуды жөн көрдік.

Бүгінгі күннің парқын, 
бір үзім нанның қадырын 
білсін дей ме, әжем марқұм 
сонау жылдарда болған осы 
бір оқиғаны жиі сөз етіп оты-
рушы еді жарықтық.

ххх
Қазақ даласында-Сталин саяса-

тын жүргізген Голощекин заманы. 
Қылышынан қаны тамып тұрған 
әйгілі отыз екінші жыл. Қырда ха-
лық босқын болып, бір үзім нан 
іздеп, ел кезіп кеткенде Балқаш 
көлі жағасына қоныс тепкендерді 
жергілікті халық «теңіз» деп атап 
кеткен осы көл асырап, ашар-
шылықтан аман алып шыққан еді. 
Ата-тегі балықшылық кәсіпті ұр-
пақтан ұрпаққа жалғастырып келе 
жатқандықтан ба, үлкен әкем мен 
үлкен шешем де осы көлдің жаға-
сынан ұзай қоймапты. Бір атаның 
балалары бір жерге,  екінші атаның 
балалары екінші жерге қоныста-
нып, қолдағы бар ау-сүзекі, қай-
ықтарымен өлмес күндерін көріп 
жатқан жайлары болған көрінеді. 
Бойға қуат етер талшықтары- ау-
сүзекіге ілінген шабақ балықтар. 
Бірде асып, бірде өз майына өзін 
қуырса, сүйегін жинап, кептіріп, 
қол диірменге тартып, ұн жасап, 
өлмес күндерін көреді екен.

Қаңқу сөз жерде жатқан ба, осы 
өңірде былайғы жұрттан естіген-
дері барлар, аң-құсқа тұзақ құрып 
жүріп, көргендері, тіпті қашып 
құтылғандары барлар кісі етін жей-
тіндер туралы қорқынышты әңгіме-
лерін кейінгі кезде жиі айтатын бо-
лыпты. Оған да негіз болса керек.

ххх
Өз әкемнің үш жастағы кезі. 

Әжемнің арқасынан түспейтін 
көрінеді. Бір күні тамақ істеуге 
балықтың майы таусылып, көрші 

ауылдан әкелуге бекініп, арқасына 
баласын, қолына қыш құмырасын 
алып, әжем жолға шығады. Екі 
ауылдың арасы бір-екі шақырым. 
Үлкен нар қамыстың ортасын жа-
рып жасаған арба жол. Екі жағы-
кісі бойламайтын ну.

Алар затын көрші ауылдағы 
үйден алған олар арба жолмен 
кері келе жатады. Алдынан не 
күтіп тұрғанын қайдан білсін, жол 
қысқарсын дегені ме, арқасындағы 
баласымен әңгіме құрып, арасын-
да ыңылдап ән салып келе жатқан 

әжем «ө-өй!» деген дауыстан селк 
ете қалып, артына жалт қараса, 
қабасақалды, жасы жер ортасына 
келген, еңгезердей ер адам қуып 
жетіп қалыпты. Аяқ астынан жан 
даусы шыға ма?! Шошып, ышқына 
қашып, ерікті екі аяққа береді ғой. 
Қуғыншы аш болса керек, әл жоқ, 
оның үстіне әжемнің жиырманың 
үстіндегі кезі, жеткізбей, аралары 
алшақтай түскен көрінеді. Қырда 
елді баудай түсіріп жатқан аштық 
не істетпейді?! Өзін өзі сақтап қалу 
үшін адамдардың екі аяқты қасқыр-
ға айналғанының көрінісі адам 
етін жеу болған екен. Айқайлап, 
шыңғырып келе жатқан әжемнің 
даусын екі-үш үй болып бірігіп, 
ауыл атанып отырған маңнан туған 
інісі естіп, мұның тегін емес екенін 
сезді ме, білтелі мылтықпен ас-
панға атып-атып жіберіпті. Мыл-

тықтың даусынан қаймыққан қа-
басақалды қалың қамысқа қойып 
кетіп, жоқ болып кеткен көрінеді. 
Қазақша айтсам, Құдай сақтаған.

ххх
  Арада өткен бір-екі жылдан соң 

сол өңірдегі ауылнайдың қызыл-
жағалысы атпен жүріп: -Осындай 
да осындай, адам етін жейтін сегіз 
адамды ұстадық. Бәрі де кісенде-
улі, бәрі де ату жазасына кесілмек-
ші. Қалғандарына сабақ болу үшін 
оларды халық алдында соттайтын 
болдық. Пәленбай күні, пәленбай-

дың ауылына жиналыңдар!-деп, ха-
бар таратады. Біреуге қызық керек, 
біреуде әлгілерде кеткен өші бар, 
айтылған жерге, айтылған уақытта 
теңіз жағасындағы бес-алты ауыл-
дың барлық жұртшылығы жинала-
ды. Расында қолдары кісендеулі. 
Сегіз адамды биік сәкінің үсті-
не қаз-қатар тұрғызып қойыпты. 
Жиналған жұртшылық арасында 
күбір-күбір әңгіме. Ұзамай сот та 
басталады.

- Ал, енді, мыналарды таны-
саңдар, кімге не істегенін бір 
жерде көрсеңдер, айтыңдар. Қо-
рықпаңдар, бұлардың бәрі қазір көз-
деріңше атылады. Алайда, қолмен 
істегендерін мойнымен көтеретін 
мезгілдің туатынын біліп кетсін!- 
дейді ортада жан алатын әзірейіл-
дей болып тұрған қызылжағалы-
ның бірі. «Айтыңдар!» деген соң 

тұрсын ба, сол жерге жиналғандар 
кезекпен жеке-жеке көптің алдына 
шығып, кімнің, қашан, қай жер-
де не істегенін айтып жатса керек. 
Біреу «баламды жеген» десе, екін-
шілері тұрып, «әйелімді, әкемді, ба-
уырымды ұстап алып кеткен» деп, 
көрсетіп жатыпты. 

Көппен бірге барған әжем де 
«адам етін жейтіндер қандай бола-
ды екен?» деп, тұрғандарға көз сүз-
бей ме?! Адамға кездестірейін десе, 
түк емес екен. Баяғы өзі көрген, 
өзін қуған қабасақалды қасқайып 
алдында тұр! Сол екеніне көзі жет-
се де, кісіге жаманшылық жасауды 
күнә көрген әжем онсыз да ату жа-
засына кесілгелі тұрған мүсәпірді 
табалағысы келмеген бе, үндемей, 
көптің бірі болып, қозғалмай, ор-
нында тұра беріпті.

Төрт-бес сағатқа созылған сот 
әлгілерге соңғы  сөздерін айтуға 
мұрсат беріпті. Біреулер пендешілі-
гін айтып, енді ондай жасамасқа 
ант-су ішіп жатса, екіншілері шы-
бын жанын оңайлықпен берсін бе, 
асау аттай дес бермей, тіпті мойын-
дамай қойыпты. Кезек қабасақал-
дыға да келген көрінеді. Қасқайып 
тұрысына қарағанда «ақыры бір 
өлім» деді ме, кім білсін, алай-
да, жүрегінің түгі бар адам болса  
керек:-Осыдан тура бір-екі жыл 
бұрын, осы көлдің жағасында, екі 
ауылдың арасындағы арба жолдың 
бойында аңдып тұрып қолымнан 
бір адамды жіберіп алдым. Жастау 
әйел. Қолында құмырасы, арқасын-
да баласы-көргенім. Өзім әлсіз, аш 
едім. Жастығын танытып, жеткіз-
бей кетті. Атылған мылтықтың да-
усы болмаса, жібермес едім. Сол 
әйел ғана тырнағымнан құтылып 
кетті. Қалғандарының бәрін же-
дім!-деп, бар шындығын жайып са-
лыпты сабазың. 

Әжемнің сол жердегі көргені 
мен естігені өң мен түстей болып, 
қол-аяғы дірілдеп, қорқып, сол 
жерде жүрегі қысылып, сылқ ете 
қалса керек... Сол күні сот шешімі 

халықтың көзінше жүзеге асы-
рылыпты.

ххх
Міне, қарағым, осы оқиға ойым-

нан кетпейді. Мені қойшы, әкең үш 
жаста, сәби ғой. Осының ажалдан 
қалғанына шүкіршілік етемін. Еке-
уміз де қабасақалдының жемтігі бо-
лып кетсек, кім білсін... Құдай анық 
сақтады ғой! Ол ашаршылықтың 
бетін енді әрмен қылсын,-деп оты-
ратын жарықтық.

ххх
Осы бір оқиға арқылы өткен 

күнге бүгінгі күн биігінен зер сал-
сақ, өз күндерін өздері көріп, сүт-
тей ұйып отырған тірліктерін ор-
тасына түсіріп, бір үзім нанның 
соңында жүріп, қыр асып, далада 
баудай түсіп, қырылған халықтың 
жағдайы сол кездегі қазақ сахара-
сындағы қолдан жасаған солақай 
саясаттың «жемісі» екеніне қай-
та-қайта көз жеткізгендейсің. Мың 
өліп, мың тірілген қазақ деген ха-
лықтың жер бетінде ұлт болып 
сақталып қалуындағы, өз ұрпағын 
ғасырдан ғасырға жалғастырудағы 
маңдайға жазылған тағы бір азапты 
жылдарын, өмір жолдарын көресің.

...Ирелеңдеген жылан секілді иіл-
ген Іле бойымен кәрі Балқаш төсі-
не бет алған сайын көз алдымдағы 
желмен ырғала сыбдырлаған нар 
қамыс сонау жылдардағы оқиғадан 
жаңғырық беріп, құлағыма мен біл-
мейтін көп дүниелерді сыбырлап 
тұрғандай. Иә, көптің көз жасына 
қалған «отыз екінің» сол күндері 
араға бір адамның ғұмырына жетер-
лік жылдар салса да ұмытылар ма?! 
Енді осыншама уақыт өтсе де халық 
оны ұмытар ма, сірә?!

Әжем айтқандай, көңілді бір 
ғана ой мазалайды. Енді ашар-
шылық болмаса екен! Әжем мен 
әкемнің де тілегені, менің де тілеп 
жүргенім, балам мен немеремнің 
де тілері-осы! Енді ашаршылық 
болмасын!

СИҚЫМБЕКТІҢ 
Алтынбайы.

